
MODIFICACIÓN DA LEI CATALANA DE COOPERATIVAS 

Anxo TATO PLAZA 

Dada a importancia das cooperativas de creto no desenvolvemento eco- 
nómico de Cataluña, o Parlamento catalán procedeu —a través da Lei 
13/2003, de 13 de xuño- á modificación da Lei de cooperativas de 
Cataluña, co fin de permitir que o departamento competente para exerce- 
las funcións de tutela das entidades financeiras e de creto asuma tamén 
tódalas competencias en materia de cooperativas de creto. 

A estes efectos, divídese o Rexistro de Cooperativas en dous rexistros 
diferenciados: o Rexistro de Cooperativas de Cataluña e o Rexistro de 

Cooperativas de Creto de Cataluña. Este último, que pasa a depender do 
departamento da Generalitat competente para exerce-las funcións de tutela 
das entidades financeiras e de creto, terá por obxecto a cualificación, ins- 

crición, resolución e certificación das cooperativas de creto e dos actos ins- 

critibles relativos ás mesmas. 

Ademais, o Rexistro de Cooperativas de Creto de Cataluña asumirá 

tamén algunhas funcións en relación coas cooperativas das restantes clases 

que conten con seccións de creto. Así, segundo dispón agora o art. 12.4 da 
Lei catalana de cooperativas -modificado pola Lei 13/2003- tódolos actos 
das sociedades cooperativas con sección de creto suxeitas a inscrición no 
Rexistro Xeral de Cooperativas de Cataluña, sen prexuízo da inscrición que 

corresponde no devandito Rexistro, deben ser notificados por este ó 

Rexistro de Cooperativas de Creto de Cataluña, que debe inscribilos na sec- 
ción especial relativa a seccións de creto. 

En fin, para o desenvolvemento e regulación do Rexistro de 

Cooperativas de Creto de Cataluña, a Lei 13/2003 prevé que se aprobe un

Regulamento regulador do Rexistro de Cooperativas de Creto de Cataluña, 

aprobación que se debe producir no prazo de un ano a contar dende a publi- 

cación da Lei 13/2003. No entanto, as cooperativas de creto deberán seguir 

solicitando a súa inscrición no Rexistro de Cooperativas de Cataluña.


